
PUBLIZITATERIK GABEKO PROZEDURA NEGOZIATUAREN BIDEZKO ZERBITZUEN 
ADMINISTRAZIO-KLAUSULA PARTIKULARREN AGIRIA.  
 
 

I. XEDAPEN OROKORRAK 
 

1. KONTRATUAREN XEDEA ETA HELBURUA. 
 
Honako hau da kondizio-agiri honen xedea: Kontratuaren ezaugarrien taulako B.1) 
apartatuan aipatzen diren zerbitzuak kontratatzeko alderdi juridiko, administratibo eta 
ekonomikoetan gailendu behar diren eskubideak eta betebeharrak zehazteko itunak eta 
kondizioak ezartzea.  
 
ETan kontratuarekin bete behar diren betebeharrak, CPV eta NACE kodeak, loteak (A.3) 
eta aldaerak (A.6) ezarriko dira. 
 
Kontratua loteetan zatituta badago, lizitatzaileek lote bat, lote batzuk edo lote guztiak 
eskatzeko aukera izango dute, eta lote bat, batzuk edo guztiak adjudikatu ahalko zaizkie, 
betiere ez bada ezarri gehieneko lote kopururik parte-hartzearen eta/edo adjudikazioaren 
ondorenetarako; hala, ETko A.3) apartatuan xedatutakoari jarraituko zaio. 

 
2. BALIO ZENBATETSIA, AURREKONTUA ETA PREZIOEN BERRIKUSKETA. 

 
- Kontratuaren balio zenbatetsia ETko A.4) apartatuan zehaztuta dago. Kalkulua egiten 

da Sektore Publikoko Kontratuen (aurrerantzean, SPKL) azaroaren 8ko 9/2017 
Legearen 101. artikuluan ezarritakoari jarraikiz [lege horren bidez, Europako 
Parlamentuaren eta Kontseiluaren 2014ko otsailaren 26ko 2014/23 (EB) eta 2014/24 
(EB) Zuzentarauen transposizioa egiten da Espainiako ordenamendu juridikora]. 

 
- Lizitazio-aurrekontua kontratazioaren gehieneko gastuaren aurrekontua da, eta 

lizitazioaren oinarri balio behar du; kontratuaren hasierako indarraldirako aurreikusita 
dago (BEZik gabe). Zenbatekoa ETko A.1) apartatuan ageri da. 

 
Lizitatzailearen aurrekontuan eta eskaintzan honako hauek jaso behar dira: 
baloratzeko faktore guztiak, kontratatutako prestazioa behar bezala betetzeko egin 
beharreko gastuak, hitzarmen kolektibo sektorialen ondoriozko lan-kostuak, bai eta 
aplikatu beharreko tributuak ere, BEZa barne hartu gabe. 

 
- Behar den aurrekontu-kreditua dago ETko B.1 apartatuan zehaztutako zenbatekoan 

eta aurrekontu-partidetan. ETaren arabera espedientea aurrez izapidetzen bada, 
kontratua adjudikatzeko kondizioa izango da kreditu egokia eta nahikoa egotea 
hurrengo ekitaldiko aurrekontuaren kontura.  

 
- Kanpoko finantzaketarik badago, ETko A.9) apartatuan adieraziko da. 

 
- Prezioak berraztertuko dira hala ezarrita badago SPKLaren 103.etik 105.era arteko 

artikuluekin bat etorriz. 

3. KONTRATAZIO-ORGANOA 
 
Kontratazio-organoa ETan zehaztutakoa izango da, eta kontratua adjudikatzeko ahalmena 
du. Halaber, prerrogatiba hauek ditu: kontratua interpretatzea, zalantzak argitzea, interes 
publikoagatik aldatzea, suntsiaraztea erabakitzea eta ondorioak zehaztea, aplikatu 
beharreko araudiari jarraikiz. Hartzen dituen erabakiak exekutiboak izango dira, alde batera 
utzi gabe kontratistak haiek jurisdikzio eskudunaren aurrean aurkaratzeko eskubidea. 

 
4. KONTRATUAREN IZAERA JURIDIKOA. 

 
Kontratuak zerbitzuen kontratuko tipifikazioa du, eta ETan zehaztutako izaera juridikoa du. 
 

5. APLIKATU BEHARREKO ARAUBIDE JURIDIKOA. 
 
Kondizio-agiri honek aginduko du kontratuan, eta kontratuaren legea da, loteslea bi 
alderdientzat; harekin batera, preskripzio tekniko partikularren agiriak aginduko du 
(aurrerantzean, PTA), eta haietan ezarrita ez dagoenari dagokionez, SPKLa eta gainerako 
araudi aplikagarria aplikatuko dira. 
 
Kondizio-agiri honek, PTAk eta dena delako kontratuaren ETak, haien eranskinek eta 
gainerako dokumentu erantsiek kontratu-izaera edukiko dute. Plegu honen eta gainerako 
kontratu-agirien artean zerbait bat ez badator, plegu hau gailenduko da. Kontratu-izaera 
edukiko du, era berean, kontratua adjudikatzen zaion eskaintza teknikoa eta ekonomikoa, eta 
hala badagokio, kontratua formalizatzeko dokumentua. 
 

6. ERREKURTSOAK ETA JURISDIKZIO ESKUDUNA. 
 
Kondizio-agiri honen aurka eta berau exekutatzeko ematen diren ebazpenen aurka honako 
errekurtso hauek aurkezteko aukera egongo da: 
- Aukerako berraztertzeko errekurtsoa, Bilbao Bizkaia Ur Partzuergoan, urriaren 1eko 
39/2015 Legean, Administrazio Publikoen Administrazio Prozedura Erkidearenean, 
ezarritakoari jarraikiz, hilabeteko epean. 
- Errekurtso berezia, egokia denean (ezaugarrien taulako Q apartatuan ezarritakoaren 
arabera) kontratazio publikoaren arloan Bilbao Bizkaia Ur Partzuergoaren Euskal Autonomia 
Erkidegoko kontratuen inguruko Errekurtsoen Administrazio Organoan (KEAO), hamabost 
egun balioduneko epean, SPKLaren 50. artikuluari jarraikiz. Adjudikazioa errekurrituz gero, 
egintza automatikoki etenda geldituko da. 
- Administrazioarekiko auzi-errekurtsoa, administrazio-bidea agortu ostean, bi hilabeteko 
epean. Epea zenbatzen hasiko da errekurritzen den egintza jakinarazi edo argitaratu eta 
hurrengo egunean, jurisdikzio hori arautzen duen uztailaren 13ko 29/98 Legean 
xedatutakoari jarraikiz. 
 

7. KONTRATATZAILEAREN PROFILA. 
 
Interneteko honako helbide honen bitartez sartu ahalko da kontratazio-organoaren 
kontratatzailearen profilera:  www.consorciodeaguas.com 
  
Profil horretan, bai eta Sektore Publikoko Kontratazio Plataforman ere 
(www.contratacion.euskadi.eus), SPKLaren 63. artikuluan jasotako informazio guztia 
argitaratuko da. 
 

8. KONTRATATZEKO GAITASUNA ETA KAUDIMENA. GAIKUNTZA 
PROFESIONALA. 

 

http://cabildo.grancanaria.com/acceso-a-los-expedientes-de-contratacion-del-cabildo-de-gran-canaria
https://www.contratacion.euskadi.eus/hasiera/

1) Prozedura honetan parte hartu ahal izango dute pertsona natural edo juridikoek, 
espainiarrek nahiz atzerritarrek, banaka edo alde baterako elkarteak osatuta (SPKLaren 69. 
art.), baldin eta, jarduteko gaitasun osoa badute eta ez badaude SPKLaren 71. artikuluan 
edo aplikatu beharreko bestelako xedapenean zehaztutako egoeretako batean.  
 
2) Gainera, egiaztatu beharko dute kaudimen ekonomiko eta finantzario eta tekniko edo 
profesional nahikoa dutela kontratua exekutatzeko, eta, hala badagokio, baita behar den 
gaikuntza profesionala ere. Hori guztia egiaztatuko da ETko G) apartatuan zehaztutako 
bitartekoak erabiliz. 
 
3) Kaudimena egiaztatzeko, enpresaburua oinarritu ahalko da beste entitate batzuen 
kaudimenean eta bitartekoetan, SPKLaren 75. artikuluak azaldu bezala.  
 

9. BEHIN-BEHINEKO BERMEA 
 
Ez da beharrezkoa. 
 

10. KONTRATUAREN IRAUPENA ETA KONTRATUA EXEKUTATZEKO TOKIA.  
 
ETko C) apartatuan ezarriko dira kontratuaren iraupena eta epe partzialak (edo eskaintzan 
ageri dena). Eperik ez badago, kontratua formalizatu eta hurrengo egunean hasiko da epea 
zenbatzen. Halaber, kontratuaren arduradunak hasteko data zehatza adierazteko aukera 
izango du, eta espedientean jasoko da horren berri.  
 
ETko F) apartatuan zehaztuko da kontratua exekutatzeko tokia.  

 
 

II. KONTRATUA ADJUDIKATZEA 
 

11. ADJUDIKATZEKO PROZEDURA ETA ESKAERA 
 
 
Kontratazio-organoak prozedura negoziatuaren bidez adjudikatuko du kontratua, SPKLaren 
168.a)2 artikuluan ezarritakoari jarraikiz. 
 
Horretarako, kontratazio-organoak kontratua egiteko gaitasuna duten hiru enpresari 
gutxienez eskatuko die eskaintza egiteko, hori posible bada, eta haiekin negoziatuko ditu 
egoki iritzitako alderdi teknikoak eta ekonomikoak agiri honetan ezarritako mugen barruan. 
(SPKLaren 169. art.). 
 
Zerbitzu-kontratu honek xedetzat duen prestazioan ez dago lehiarik arrazoi teknikoengatik, 
SPKLaren 168.a) 2. artikuluan ezarritakoari jarraikiz. Horregatik, kontratazio-organoak 
enpresa edo entitate bakar bat baino ez du gonbidatuko negoziatzera (SPKLaren 163. art.) 
eta eskaintza aurkeztera. 
 
Enpresaburuak parte hartzeko eskaera (III. eranskina) eta eskaintza egintza berean aurkeztu 
behar ditu, ETko J apartatuan zehaztutako tokian eta epearen barruan. 
 
 

12. PROPOSAMENA AURKEZTEKO MODUA. GUTUN-AZAL BAKARRA. 
 
Lizitazioa elektronikoki izapidetzen denean, artxibo elektroniko bakarrean aurkeztuko da, 
izen honekin: «DOKUMENTAZIO ADMINISTRATIBOA, TEKNIKOA ETA EKONOMIKOA». 

Prozedura elektronikoa EZ bada, dokumentazioa gutun-azal itxian aurkeztuko da, haren 
kanpoaldean datuok adierazita: 

 
GUTUN-AZALA 1  

DOKUMENTAZIOA ADMINISTRATIBOA - TEKNIKOA - 
EKONOMIKOA 

ESPEDIENTE-ZENBAKIA XX 
LIZITAZIOAREN IZENBURUA XX 
SOZIETATEAREN IZENA XX                  IFK. XX 
SOZIETATE-IZENA (HELBIDEA) XX 
AHALDUNAREN IZENA XX                   NANa   XX 
JAKINARAZPENETARAKO 
HELBIDE ELEKTRONIKOA XX 

HARREMANETARAKO 
TELEFONOA XX 

HARREMANETARAKO FAXA XX 
 
 
Bi kasuetan, dokumentazio hau erantsi behar da: 
 
- Erantzukizunpeko adierazpena edo Europar Batasuneko kontratazioko dokumentu 

bakarra (EBKDK), kontratazio bakoitzarekin batera argitaratuko den ereduari jarraikiz.  
 
- Aldi baterako enpresa-elkartean (ABEE) lehiatuz gero, kide bakoitzak aurkeztu beharko 

du erantzukizunpeko adierazpena. Era berean, ABEEa formalki eratzeko konpromisoa 
aurkeztu beharko dute kontratuaren adjudikaziodun gertatuz gero, eta guztien izenak, 
egoerak eta ABEEko partaidetza zehaztu beharko dituzte. 

 
- Baldin eta, SPKLaren 75. artikuluan xedatutakoari jarraikiz, lizitatzailea beste entitate 

batzuen kaudimenean eta bitartekoetan oinarritzen bada, haietako bakoitzak ere 
aurkeztu beharko du erantzukizunpeko adierazpena. 

 
- Lizitatzailearekin lotuta dauden enpresen zerrendari buruzko erantzukizunpeko 

adierazpena (II. eranskina). 
 
- Hala badagokio, konfidentzialtasun-adierazpena.  
 
- ETan ezarritako dokumentazio gehigarria.  
 
- Eskaintza ekonomikoa: 

 Ezarri behar den BEZa partida independente gisa adieraziko du. 
 Eskaintza ekonomikoaren zenbatekoak ezin izango du lizitazioaren aurrekontua 

gainditu. 
 Ondore guztietarako ulertuko da eskainitako prezioan kontzeptu guztiak jaso 

direla, gastuak, tasak eta edozer arlo fiskaleko eta kontratistaren onura 
industrialeko erabakimenak barne, BEZa izan ezik, partida independente baten 
moduan jasoko baita. 

 
 
 
 

13. KONFIDENTZIALTASUNA 

SPKLaren 133. artikuluan ezarritakoari jarraikiz, enpresa lizitatzaileak adierazi beharko du, 
hala badagokio, adierazpen osagarri arrazoituaren bitartez, aurkeztutako dokumentu 
administratibo eta tekniko eta datuetatik zein diren, bere iritziz, konfidentzialtzat jo 
beharrekoak. Hori, gainera, argi eta garbi adierazi beharko da (gaininprimatua, marjinan edo 
beste edozein modutan) halakotzat adierazitako dokumentuan bertan. Enpresa lizitatzaileak 
aurkeztutako dokumentuak eta datuak konfidentzialtzat hartuko dira, baldin eta, besteak 
beste, sekretu tekniko edo merkataritzakoak badira, eskaintzen alderdi konfidentzialak 
badira, eta bere edukia dela-eta lehia faltsutzeko erabil daitekeen gainerako edozein 
informazio badira, dela lizitazio-prozesu horretan, dela geroko gainerako prozesuetan. 
Kontratazio-organoak eta haren mendeko zerbitzuek konfidentzialtasuna dela-eta duten 
betebeharra ezingo da hedatu adjudikaziodunaren eskaintzaren eduki osora, ez eta 
kontratazio-organoak lizitazio-prozeduran zehar zuzenean edo zeharka sortzen dituen 
txostenen eta dokumentazioaren eduki osora ere. Soilik, zabalkunde murriztua duten 
dokumentuetara hedatu ahalko da, eta ez, inolaz ere ez, publikoki eskuragarriak diren 
dokumentuetara. Adierazpen hori aurkeztu ezean, dokumentu edo datu konfidentzialik ez 
dagoela ulertuko da.  
 

14. KONTRATAZIO-MAHAIA/ADITUEN BATZORDEA 
 
ETan zehaztutako pertsonek osatuko dute Kontratazio-mahaia edo, hala badagokio, Adituen 
Batzordea.  
 

15. PROPOSAMENA IREKITZEA, NEGOZIAZIOA ETA ADJUDIKATZEKO 
PROPOSAMENA 

 
Eskaintza aurkezteko epea amaituta, Kontratazio Mahaiak aurkeztutako dokumentazioa 
aztertuko du kalifikatzeko, eta betekizunak betetzen dituelako (eta hala badagokio, zuzenketak 
egin dituelako) onartuta dagoela adieraziko du, eta dagokion akta egingo du. 
 
Kontratazio-organoak kontratua adjudikatzeko era negoziatuko du, agiri honetan ezarritako 
alderdiak eta mugak kontuan hartuta. 
  
Negoziazioa egingo da, eta haren berri jasoko da espedientean. 
 

16. DOKUMENTAZIO-ERREKERIMENDUA, BERMEA ETA ADJUDIKAZIOA. 

1) Dokumentazio-errekerimendua eta bermea. 

Kontratazio-organoak mahaiaren proposamena onartzen duenean, dagozkien zerbitzuek 
errekeritu egingo diote lizitatzaileari, hamar egun balioduneko epean, errekerimendua jaso 
eta hurrengo egunetik hasita: 

1) Honako dokumentazio hau aurkezteko (dokumentazioa zeukalako erantzukizunpeko 
adierazpena egin zuen Europar Batasuneko kontratazioko dokumentu bakarra aurkeztean, 
betiere aurretik ez badu aurkeztu), bai lizitatzaileari dagokionez, bai haien gaitasunez 
baliatzeko jotzen duen beste enpresa batzuei dagokienez:  

a) Enpresaburuaren nortasuna egiaztatzen duen dokumentazioa, era honetan: 

a.1.- Pertsona fisikoa denean, Nortasun Agiri Nazionala, eta pertsona juridikoa denean, 
sozietatearen eraketa-eskritura edo hura aldatzekoa, hala badagokio, Merkataritza 

Erregistroan inskribatuta, baldin eta aplikatu beharreko legeria espezifikoak betekizun hori 
eskatzen badu. Hala ez bada, jarduteko gaitasuna frogatzeko honako hauetako bat aurkeztu 
behar da: dagokion erregistro ofizialean inskribatutako eraketa-eskritura edo -agiria, 
estatutuen agiria edo sortze-egintzaren agiria, jarduerari buruzko arauak zehazten dituena. 

 

a.2.- Ordezkaritza-ahalordeak, behar bezala askietsiak. 

Espainiakoak ez diren enpresaburuen jarduteko gaitasuna, Europar Batasuneko 
estatuetako herritarrak badira, haien estatuko legediaren arabera dagokien erregistroan 
inskribatuta daudela erakutsiz frogatuko da, edo zinpeko aitorpena edo ziurtagiri bat 
aurkeztuz, erregelamenduan ezarritakoaren arabera, aplikatzekoak diren erkidegoko 
xedapenak kontuan hartuta. 

Europar Batasunekoak ez diren estatuetako enpresaburuek, espainiarrak ez direnek, 
jarduteko gaitasuna dutela egiaztatzeko, Espainiak dagokion estatuan duen diplomazia-misio 
iraunkorraren txostena aurkeztu beharko dute, edo enpresako egoitzaren lurralde-esparruari 
dagokion kontsuletxeko bulegoaren txostena. Obra-kontratuak egiteko, beharrezkoa izango 
da, gainera, enpresa horiek Espainian sukurtsala irekita izatea, beren eragiketetarako 
ahaldunak edo ordezkariak izendatuta izatea, eta sukurtsalak Merkataritzako Erregistroan 
izena emanda egotea.  

Zenbait enpresak lizitazioan parte hartzen badute aldi baterako enpresa-elkartea osatuta, 
ABEEa formalki eratzeko eskritura aurkeztu beharko dute. Era berean, enpresaburuen 
elkartearen izenean ordezkari edo ahaldun bakar bat izendatu behar dute, kontratutik 
sortutako eskubideez baliatzeko eta betebeharrak betetzeko aginpide nahikoarekin, harik eta 
kontratua azkendu arte, nahiz eta enpresek, garrantzi handiko kantitateak kobratu eta 
ordaintzeko, ahalmen mankomunatuak izan ditzaketen. 

b) Dagokion sailkapena duela, hala badagokio, edo agiri honetan eta ETko G) apartatuan 
exijitutako kaudimen ekonomikoko, finantzarioko eta teknikoko eta gaikuntza profesionaleko 
betekizunak betetzen dituela. 

Baldin eta beste enpresa batzuetara jo badu kaudimena egiaztatzeko, kontratua 
exekutatzera zuzendu edo atxikitzea hitzemandako bitartekoak benetan dauzkalako 
egiaztagiria aurkeztu beharko du, SPKLaren 76.2 artikuluari jarraikiz. 

Dokumentuak jatorrizkoak izango dira edo kopia autentikoak edo konpultsatuak arloan 
indarrean dagoen legeriaren arabera, eta gaztelaniaz edo euskarazkoak. 

Sektore Publikoko Lizitatzaileen eta Enpresa Sailkatuen Erregistro Ofizialean edo 
EAEko Erregistro Ofizialean erregistratuta egotea egiaztatzen duen ziurtagiria 
aurkezteak, bertan jasotakoaren arabera eta kontrako frogarik ez badago, salbuetsi 
egingo du lizitatzailea enpresaburuaren gaitasun-kondizioak aurkeztu beharretik 
honako hauei dagokienez: nortasuna eta jarduteko gaitasuna, ordezkaritza, gaikuntza 
profesionala edo enpresariala, kaudimen finantzarioa eta ekonomikoa eta teknikoa edo 
profesionala, sailkapena eta gainerako inguruabar inskribatuak, eta, orobat, bertan 
jaso beharreko kontratatzeko debekuren baten eraginpean egotea edo ez egotea 
(SPKLaren 96. art.). 

2) Honako hauei buruzko frogagiriak aurkeztea: 

a) Estatu- eta foru-ogasunarekiko zerga-betebeharrak –espezifikoa administrazioarekin 
kontratuak egiteko– eta Gizarte Segurantzarekikoak egunean izatea. 

b) Hala badagokio, kontratazio-organoak kondizio-agiriei jarraikiz eskatzen dion eta kontratua 
exekutatzera zuzendu edo atxikitzea hitzemandako bitartekoak benetan edukitzea.   

c) ETko I) apartatuan xedatutakoari jarraikiz bidezkoa den bermea eratzea, hala badagokio.  

Behin betiko bermearen zenbatekoa adjudikazio-zenbatekoaren % 5 izango da, BEZik gabe. 
Behin betiko bermea eratuko da SPKLaren 107. artikuluan ezarritako moduan, eta Ur 
Partzuergoan aurkeztuko da. Nolanahi ere, kontratazio-organoak bermea eratzetik salbuetsi 
ahalko du (SPKLaren 107.1 art.).  

Kontratua aldatuta haren balioa aldatuz gero, bermea egokituko da. 

Arrazoituta, ETko I.2) apartatuan horrela ageri bada, berme osagarria ezarri ahalko da, behin 
betiko bermearen zenbatekoari gehituta, SPKLaren 107.2 artikuluan ezarritako mugekin. 

Lizitatzaileak kontratua egiteko debekua izango du, SPKLaren 71.1.e) artikuluan ezarritakoari 
jarraikiz, baldin eta gaitasunari, ordezkaritzari eta kaudimenari buruzko erantzukizunpeko 
adierazpen faltsuak egin baditu. 

Lizitatzaileren batek azpiapartatu honetan ezarritakoa zehaztutako epean betetzen ez badu, 
eta hori haren dolo, erru eta zabarkeriagatik izan bada, kontratua egiteko debekua jaso 
ahalko du SPKLaren 71.2.a) artikuluan ezarritakoaren arabera. 

2) Adjudikazioa 

Jasotakoan eta beharrezko den dokumentazio guztia zuzena bada, Kontratazio Organoak 
adjudikatzeko ebazpena emango du, behar bezala arrazoituta, ondoren, izangai edo 
lizitatzaileei jakinaraziko die, eta adjudikazio-iragarkia argitaratuko du kontratatzailearen 
profilean. 

 
17. KONTRATUA FORMALIZATZEA. 

 
1) Kontratua adjudikatuta, idatziz formalizatu beharko da nahitaez, administrazio-agiri bidez, 
zeina kontratazio-organoak eta kontratistak sinatuko duten. Hala ere, kontratuaren eskritura 
publikoa egingo da, kontratistak hala eskatuz gero, eta hura emateko gastuak haren kontura 
izango dira. 
 

A) Izapidetze arruntaren kasuetan, lizitatzaileak adjudikazioaren jakinarazpena jaso eta 
hurrengo egunetik kontatzen hasita 15 egun balioduneko epearen barruan gehienez. 
Erregulazio harmonizatuko prozedura bada edo errekurtso berezia jar badakioke 
SPKLaren 153.3 artikuluaren arabera, ezin izango da formalizatu, harik eta 
adjudikazioaren jakinarazpena lizitatzaileari igortzen zaionetik 15 egun baliodun 
igarotzen diren arte. Epe hori igarota, kontratistari errekerituko zaio 5 egun 
baliodunean formalizatzeko, etetea dakarren errekurtsorik jarri ezean, edo jarrita ere, 
errekurtsoa ebazteko organo eskudunak etetea kentzen badu. 

 
B) Izapidetze urgentearen kasuetan, lizitatzaileak adjudikazioaren jakinarazpena jaso 

eta hurrengo egunetik kontatzen hasita 7 eguneko epearen barruan formalizatuko da 

kontratua. Erregulazio harmonizatuko prozedura bada edo errekurtso berezia jar 
badakioke SPKLaren 153.3 artikuluaren arabera, ezin izango da formalizatu, harik eta 
adjudikazioaren jakinarazpena lizitatzaileari igortzen zaionetik 15 egun baliodun 
igarotzen diren arte. Epe hori igarota, kontratistari errekerituko zaio 3 egun 
baliodunean formalizatzeko. 

2) Adjudikaziodunari egotz dakizkiokeen arrazoiengatik kontratua adierazitako epean 
formalizatu ez bada, zigor-kontzeptuan, lizitazio-aurrekontuaren % 3ko zenbatekoa eskatuko 
zaio, BEZik gabe, eta zenbateko hori behin betiko bermearen kontra gauzatuko da, hura 
eratuta badago, SPKLaren 71.2.b) artikuluan adierazitakoa hargatik eragotzi gabe. 

Kontratua ez formalizatzea administrazioari egotzi ahal zaizkion kausengatik gertatu bada, 
berandutzeak eragindako kalte-ordainak ordainduko zaizkio kontratistari. 

3) Kontratua formalizatzeak hura burutzen du, eta horrenbestez, ezin izango da exekutatzen 
hasi gertatzen den arte. 
 
4) Kontratua formalizatuta, berau kontratatzailearen profilean argitaratuko da, adjudikazio-
iragarkiaren datu berekin.  
 
Erregulazio harmonizatuko kontratua bada, Europar Batasunaren Aldizkari Ofizialean ere 
argitaratuko da. 
 

IV. KONTRATUA GAUZATZEA 
 

18. KONTRATUAREN ARDURADUNA 
 
Kontratazio-organoak kontratuaren arduradun bat izendatuko du, kontratuaren exekuzioa 
gainbegiratzeko, eta egiaztatuko du kontratuan ezarritakoari jarraikiz egiten dela; halaber, 
erabakiak hartuko ditu eta kontratistari aginduak eta jarraibideak emango dizkio hitzartutako 
prestazioa behar bezala egiten dela ziurtatzeko.  
 
Kontratuaren arduraduna agiri honetako ETan ageri da. 
 
 

19. ZERBITZU-KONTRATUAREN BETEBEHARRAK  
 

a) Zerbitzu-kontratuaren betebehar espezifikoak. 
 

- Ez dago kontratua exekutatzerik aurretik formalizatzen ez bada. 
- Kontratua bertan eta kondizio-agirietan ezarritakoari jarraituz exekutatuko da, eta 

administrazioak kontratistari hura interpretatzeko emandako jarraibideekin bat. 
- Kontratistak kontratua guztiz exekutatzeko betebeharra du (SPKLaren 192. eta 197. art.). 
- Kontratua aldatu behar bada, SPKLaren 190., 191. eta 203. artikuluen arabera jardungo 

da. Kontratuaren kondizioak aldatzen diren bakoitzean, kontratistak lan-programa 
eguneratu beharko du.  

- Kontratua eten behar bada, SPKLaren 208. artikulua eta garatzeko arauak aplikatuko dira. 
- Kontratista arduratuko da emandako zerbitzuez eta honako hauek administrazioari eta 

hirugarrenei ekarritako ondorioez: kontratua exekutatzean izaniko omisioek, manuen eta 
erregelamenduen urraketek, akatsek, metodo desegokiek eta ondorio okerrek, SPKLaren 
311. artikuluari jarraikiz. 

- Hala kontratistak nola azpikontratistek ETko M) apartatuan zehaztutako exekuzio-kondizio 
bereziak bete beharko dituzte. 

b) Lan- eta gizarte-betebeharrak. 

 
- Kontratistak nahitaez bete beharko du lan arloan, Gizarte Segurantzaren arloan eta laneko 

segurtasun eta osasunaren arloan eta laneko arriskuak prebenitzearen arloan indarrean 
dagoen araudia.  

- Ez da inolako lan-loturarik egongo adjudikaziodunak kontratua exekutatzera bideratzen 
dituen langileen eta administrazioaren artean. 

 
c) Emakumeen eta gizonen berdintasun eragingarrirako neurriak hartuko ditu. 

 
d) Kontratista behartuta dago ingurumena babestearen arloko arauak betetzera.  

 
e) Kontratista behartuta dago datuak babestearen arloan indarrean dagoen araudia 

betetzera. 
 

f) Adjudikaziodunak aplikagarri zaion jabetza intelektual edo industrialari buruzko araudia 
bete behar du. 

 
g) Adjudikaziodunak kontratazio-organoaren aldetik lortzen duen informazio konfidentzialari 

buruzko konfidentzialtasun eta sekreturik zorrotzena izatea hitzematen du, eta 
konpromisoa hartzen du hura hirugarrenei ez ezagutarazteko, agiri honetan berariaz 
ezarritako kasuetan izan ezik. Konfidentzialtasun-betebeharra indarrean egongo da 
kontratuaren indarraldian eta indarrean egongo dela hura amaitu osteko bost (5) urteetan, 
suntsiaraztea zerk eragiten duen alde batera utzita. Konfidentzialtasun-konpromisoaren 
lurralde-eremua mundua izango da. 

 
Klausula honetan zehaztutako betebeharrak kontratuaren funtsezko kondizioak dira, eta 
horiek ez betetzeak ekarriko du zigorrak ezartzeko espedientea hastea; zigorrok, 
proportzionaltasunari jarraikiz, kontratuaren prezioaren % 10etik % 50era bitartekoak izango 
dira, eta gerta liteke kontratua suntsiaraztea ekartzea ere bai. 
 

20. LANEN ORDAINKETA  
 
1) Ordainketa egingo da Bilbao Bizkaia Ur Partzuergoak kontratua egin izana egiaztatzen 
duen faktura edo dokumentua onartu eta hurrengo 30 egun naturaleko epearen barruan, 
betiere kontratuarekin ados badago eta zerbitzua bete bada. 
 
Aurkeztutako fakturak eskatutako betekizunen bat falta duela ikusiz gero, faktura zuzentzeko 
eskatuko da, eta ordaintzeko epea ez da zenbatzen hasiko harik eta zuzentzen den arte.  
 
Kontu-hartzailetza da Bilbao Bizkaia Ur Partzuergoan kontabilitate publikoaren arloko 
eskumenez arduratzen den administrazio-organoa. 
 
Prezioa ordainduko da hileko banku-transferentzia eginez, indarreko araudiaren arabera 
egindako fakturaren kontra, zeina, hala badagokio, kontratuaren ordezkari izendatutakoak 
behar bezala adostuta egongo den. Bilbao Bizkaia Ur Partzuergoak fakturen zenbatekoa 
ordaindu beharko du uztailaren 5eko 15/2010 Legean ezarritakoaren arabera. 
 
Adjudikazioduna behartuta dago aurreko hilean gauzatutako lanei dagokien faktura hil 
bakoitzaren lehen hamar egunetan aurkezteko.  Fakturak Bilbao Bizkaia Ur Partzuergoari 
igorri behar zaizkio Bilbao Bizkaia Ur Partzuergoaren web-orriko Hornitzailearen Atariko 

sarrera-puntu nagusiaren bidez.  Hornitzailearen Atariak, zenbait aukeraren artean, fakturak 
erregistratzea ahalbidetzen die behar bezala baimendutako pertsonei.   
 

https://www.consorciodeaguas.com/Web/CertificadoDigital/portal_proveedor.a
spx 
 
Transferentzia hartzen duen kontu korrontearen aldaketa guztiak Hornitzailearen Atariaren 
bidez izapidetu beharko dira. 
 
Bilbao Bizkaia Ur Partzuergoaren Kontu-hartzailetza izango da kontabilitatearen arloko 
organo eskuduna. 
 
Partzuergoko kontu-hartzailetza izango da fakturaren hartzailea, eta fakturan kontratazio-
espedientearen zenbakia eta kontratuaren arduradunaren edo zuzendariaren izena jasoko 
dira. 
 
Kontratistak hirugarren bati laga ahalko dio, legez ezarritako edozein bitarteko erabiliz, 
kontratuaren prezioa kobratzeko eskubidea, baina lagapen horrek ondorioak izan ditzan, eta 
Bilbao Bizkaia Ur Partzuergoak lagapen-hartzailearen aldeko ordaintze-manamendua egin 
dezan, beharrezkoa da azken horri lagapen-akordioa zinez jakinaraztea (200. art., 
2014/23/EU eta 2014/24/EU Europako Zuzentarauak eta Kontseiluarenak). 
 
Era berean, azpikontratazioa egonez gero, lizitatzailea arduratuko da kontratuaren xedearen 
zati bat azpikontratatzen zaien pertsona fisikoek edo juridikoek ere badituztela egunean 
gizarte-segurantzarekiko zorrak, eta berau egiaztatzen duen ziurtagiria erantsiko du. 
 
2) Epe hori bukatuta, ez bada jaso dagokion zorraren zenbatekoa, idatziz eskatu ahalko zaio 
kontratazio-organoari hura jasotzeko, berandutze-interesak barne, SPKLaren 198. artikuluan 
araututakoa beteko da xede horretarako. 
 

21. KONTRATUA ALDATZEA 
 
Kontratazio-organoak, kontratua burututa eta interes publikoko arrazoiengatik, kontratua 
aldatzea erabaki ahal izango du, SPKLaren 205.etik 207.era bitarteko artikuluetan ezarritako 
kasuetan eta moduan.   
Kontratua aldatzeko aukera egongo da ETko P) apartatuan berariaz horrela ezarrita badago. 
 
Halakorik ezean, SPKLaren 205. artikulua aplikatuta baino ezin da kontratua aldatu. 
 
Kasu horietan, kontratazio-organoak erabakitako aldaketak nahitaezkoak izango dira 
kontratistentzat, betiere kontratuaren prezioa % 20tik gora aldatzen ez badute. 
 
Baldin eta aldaketak unitateak ezabatzea edo gutxitzea badakar, kontratistak ez du kalte-
ordainik eskatzeko eskubiderik izango. 
 
Kontratazio-organoak behar bezala onartzen ez dituen kontratu-aldaketek, agiri honetan 
ezarritakoari jarraikiz, kontratistaren erantzukizuna izango dira, eta galdu egingo du baimenik 
gabe gauzatutako aldaketengatik ordainik jasotzeko eskubidea. 

 
22. EPEAK BETETZEA 

 
1) Kontratistak kontratua gauzatzeko finkatutako azken epearen barruan bete behar du 
prestazioa, eta elkarren jarraian exekutatzeko izendatutako epe partzialak ere bete behar 
ditu. 

https://www.consorciodeaguas.com/Web/CertificadoDigital/portal_proveedor.aspx
https://www.consorciodeaguas.com/Web/CertificadoDigital/portal_proveedor.aspx

2) Baldin eta adjudikazioduna, hari egotz dakizkiokeen kausengatik, berandutu egin bada 
epe osoa betetzean, administrazioak berdin aukeratu ahalko du kontratua suntsiaraztea edo 
eguneko zigorrak ezartzea, 0,60 euroko proportzioan kontratuaren prezioko 1.000 euro 
bakoitzeko. 
 
3) Berandutzeagatiko zigorrak % 5en multiplo batera iristen badira, eta kontratistaren ez-
betetzea epe partzialak exekutatzeari buruzkoa bada edo haiek betetzean izandako 
berandutzetik arrazoiz ondorioztatzen bada epe osoa betetzea ezinezkoa dela, kontratazio-
organoak ahalmena izango du kontratazioa suntsiarazteko edo zigor gehiago ezarri eta 
kontratua exekutatzen jarraitzea erabakitzeko. 
 
4) Zigorrak aplikatzeak eta ordaintzeak ez du baztertzen organo-kontratazioak kalte-ordaina 
jasotzeko eskubidea izatea kontratistari egotzitako arrazoiaren ondorioz sortutako kalte eta 
galerengatik. 
 
 

23. ZIGORRAK.  
 
1.- Zigorren aplikazioa. 
 
Baldin eta kontratistak ez baditu betetzen agiri honetan eta SPKLan zehaztutako kondizio eta 
betekizun batzuk, kontratazio-organoak ez-betetzea arrazoitu eta dokumentatu ostean, eta 
interesdunari 5 egun naturaleko epean entzunaldia eskainita, hurrengo apartatuetan 
zehaztutako zigorrak ezarri ahalko ditu, zer kausak eragin dituzten kontuan hartuta. 
 
Portaera kontratuaren ez-betetzetzat hartzen den edo ez alde batera utzita, gauzatu gabeko 
prestazioei dagokien zenbatekoa kenduko du kontratazio-organoak enpresari ordaindu 
beharrekotik, eta, kalte eta galerak sortzen badira, dagokion kalte-ordaina eskatuko du. 
 
 
2.- Falta zigorgarriak. 
 
Kontratuaren ondorioetarako, kontratazioaren ekintza eta omisio oro hartuko da falta 
zehagarritzat, baldin eta agirian eta SPKLan zehaztutako eskakizunak urratzea badakar. 
 
Arau-hausterik dagoen edo ez zehazteko, balorazioa egin beharko da.  Horrenbestez, 
zigorrak aplikatzeko orduan, exekutatutako prestazioen kalitatea hartuko da kontuan, eta, 
kontratu osoan, zigorra eragin duen ez-betetze motaren proportzionalak izan beharko dira. 
Balorazio horretatik arau-hauste bat dagoela ekitatiboki eta proportzionalki ondorioztatzen 
denean baino ez da hasiko zigorrak ezartzeko prozedura. Balorazio hori egin beharko da 
azaldutako irizpideak (ekitatea eta proportzionaltasuna) kontuan hartuta. 
 
Kontratistak eginiko faltak honela sailkatuko dira, faltaren garrantzia, proportzionaltasuna eta 
nahitasuna kontuan hartuta: arina, astuna edo oso astuna, honako irizpide hauei jarraikiz: 
 
Falta arina: Falta arinak izango dira, baldin eta, kontratuaren funtzionamendu eta 
efizientziarako aurkako eragina izanagatik, ez badira gertatu jarduketa maltzur baten 
ondorioz, eta pertsona, animalia, gauza eta abarrentzat arriskutsuak ez badira. Besteak 
beste, honako hauek: 
-  Kontratua betetzen hiru egunetik behera atzeratzea eta etetea, zabarkeria eta arreta falta 
betebeharrak betetzean.  
-  Oro har, puntualtasun falta eta betebeharrak ez betetzea zabarkeria eta arreta falta 
barkagarriaren ondorioz. 

-  Agiri honetan eta dagokion PTAn ezarritako edozein betebehar ez betetzea, betiere 
kondizio-agiri honetan astuntasun handiagokotzat hartu ezean. 
-  Auzoan alferrikako eragozpenak sortzea. 
-  Lanak amaituta, sobera dauden materialak berehala ez kentzea. 
 
Falta astuna: Falta astuntzat hartzen dira, baldin eta, kontratuko prestazioak eta 
eskakizunak eskas betetzearen ondorioz, erabiltzaileentzat eragozpenak eta arriskuak 
badakartzate eta kalte larria badakarte kontratatutako lanak kontrolatzeko edo ikuskatzeko. 
-  Kontratua betetzen gutxienez hiru egun eta gehienez hamabost egun atzeratzea eta etetea, 
puntualtasun falta errepikatuak, etengabeko zabarkeria eta arreta falta. 
-  Oro har, betebeharrak eta obligazioak modu larrian ez betetzea eta urtebetean hiru falta 
arin egitea. 
-  Egindako kontratuaren barruan ezagututako gaiei dagokienez behar den diskrezioa ez 
izatea. 
-  Urte berean hiru ez-betetze arin egotea. 
-  Lanetan segurtasun- eta osasun-neurriak ez betetzea. 
-  Kontratutako eragiketa batzuk ez egitea. 
-  Giza baliabide eta baliabide material falta edo halakorik ez egotea. 
-  PTAk baimendu eta onartu gabeko publizitatea jartzea. Makinetan eta obra-etxoletan baino 
ezin da kontratistaren publizitaterik jarri. 
 
Falta oso astuna: Falta oso astuntzat hartzen dira kondizioen urraketa bereziki garrantzitsua 
dakarten jarduketak eta kontratistaren jarduketa maltzurraren ondorio direnak. 
Besteak beste, honako hauek: 
-  Kontratistari zigorrak jarriko zaizkio adjudikazio-irizpideak ez betetzeagatik eta eskaintzan 
bere eginiko konpromisoren bat edo batzuk ez betetzeagatik. 
-  Kontratazio-organoari iruzur ekonomikoa egitea, errealitatearekin bat ez datozen 
ziurtagiriak eta fakturak erabiliz, eta beste edozein bide erabiliz, doloa egon beharrik gabe. 
-  Kontratua betetzen hamabost egun edo gehiago atzeratzea eta etetea, eta kontratua bertan 
behera uztea. 
-  Urtebetean hiru arau-hauste astun egitea.  
-  Ageriko errendimendu falta, kontratua oker eta gaizki betetzea, hala kalitateari nola 
kantitateari dagokionez. 
-  Kontratuaren berezko prestazioak egiteari funtsik gabe uko egitea, betiere 
adjudikaziodunari zuzenean egotzi beharreko jarrera bada.  
- Delitua den jokabide oro. 
 - Kontratuaren ondoriozko eskubideak eta betebeharrak lagatzea administrazioaren 
baimenik gabe. 
 - Sekretu profesionaleko betebeharra ez betetzea. 
 - Elementu eta instalazio bat narriatzen nahita uzteko jarrera. 
 - Txostenetan faltsukeriak jasotzea. 
 - Bitarteko pertsonal eta material nahikorik ez edukitzea kontratuaren xedea betetzeko, ezta 
eskatzen direnak ere. 
 - Kontratua bertan behera uztea. 
 - Agiri honetan ingurumenaren arloan ezarritako betebeharrak ez betetzea. 
 - Ez-betetze astun oro errepikatzea. 
Zigor horiei ETko O apartatuan jasotakoak gehituko zaizkie. 
 
3.- Zigorren zenbatekoa. 
 - Atzerapena: Kontratua gauzatzen hasteko atzeratutako edo kontratu-exekuzioa etenda 
egoniko egun bakoitzeko, agiri honetako 23. artikuluan ezarritako zigorra jarriko da, betiere 
ETko O apartatuan bestelakorik ezartzen ez bada. 
 
Gainera, honako zigor hauek ezarriko dira: 

 - Falta arinak: Kontratuaren adjudikazio-prezioaren % 1etik % 3ra arteko zenbatekoarekin 
zigortuko da falta arin bakoitza. 
 - Falta astunak: Kontratuaren adjudikazio-prezioaren % 3,01etik % 5era arteko 
zenbatekoarekin zigortuko da falta astun bakoitza. 
 - Falta oso astunak: Kontratuaren adjudikazio-prezioaren % 5,01etik % 10era arteko 
zenbatekoarekin zigortuko da falta oso astun bakoitza. 
 
Betebeharrak ez betetzeko ezinbeste edo kausa justifikatu gisa ezin izango dira alegatu 
honako hauek: 
a) Ohiz kanpokoa ez den eta eragin katastrofikorik ez duen eguraldi txarra. 
b) Enpresa adjudikaziodunaren barneko lan-eteteak. 
c) Enpresako langileen edo hirugarrenen oporraldia edo laneko bajak. 
 
Adjudikaziodunak hitzartutakoa bete ezean, eragindako kaltea konpondu beharko du, ez-
betetzeak dakarren erantzukizuna eskatzea alde batera utzi gabe. 
Zigorren zenbatekoak ordainduko dira dagokion zenbatekoa ordainketetatik edo, hala 
badagokio, fidantzatik kenduz. 
Zigorrak ezartzeak ez du baztertzen kontratazio-organoari arau-haustearen ondorioz 
beharbada eman beharreko kalte-ordaina ematea. 
 

24. AZPIKONTRATAZIOA.  
 
Kontratistak hirugarrenekin hitzartu ahalko du prestazioa kondizio-agiriek ezartzen dutenaren 
arabera zati batean gauzatzea, betiere, ETko Ñ apartatuan ezarritakoaren arabera, 
prestazioa edo prestazioaren zati bat kontratistak zuzenean gauzatu behar ez badu. 
SPKLaren 215.etik 217.era bitarteko artikuluetan ezarritakoa bete beharko dute 
azpikontratuak egiteko orduan. 
 

V. KONTRATUA AZKENTZEA 
 

25. KONTRATUA BETETZEA.  
 
Kontratistak ezarrita dagoen epearen barruan bete beharko du zerbitzua, ETko C) apartatuan 
ezarritakoari jarraikiz, eta kontratuaren arduradunak, kasua hala denean, betetako prestazioa 
aztertuko du, eta, preskripzio teknikoak beteta daudela irizten badio, hura hartzea 
proposatuko du.  
 
Kontratua hartzea SPKLan ezarritakoaren arabera arautuko da. Nolanahi ere, kontratua 
betetzat jotzeko, ezinbestekoa da kontratazio-organoak prestazioa hartzeko egintza edo 
adostasuna emateko egintza formal eta positiboa egitea kontratuaren xedea egiten denetik 
15 egun naturaleko epearen barruan. 
 

26. BERME-EPEA ETA ZERBITZU-HARRERA 
 
1) Hitzartutako prestazioak amaituta, haien harrera egingo da, eta ETko E) apartatuan 
zehaztutako bermealdia egongo da. Kontratazio-organoak irizten badio kontratistak ez duela 
lana hitzartu bezala egin, eta errua (hutsak edo akatsak) kontratistarena berarena bada, 
administrazioak ez du zertan lan hori onartu, eta onartzen ez badu, ez du zertan ezer 
ordaindu, edo, aurretik zer edo zer ordaindurik bazuen, ordaindutakoa atzera berriz 
eskuratzeko eskubidea izango du. 
 
2) Bermealdian ikusten bada eginiko lanetan hutsik edo akatsik dagoela, kontratazio-
organoak kontratistari halako guztiak konpontzeko eskatzeko eskubidea izango du. 

3) Bermealdia bukatzen bada kontratazio-organoak erreklamaziorik egin gabe, 
erantzukizunetik salbuetsita geldituko da kontratista. 
 
4) Kontratistak kontratuaren ondoriozko betebeharrak beteta, erantzukizunik ez dagoela eta 
bermealdia igarota, bermea itzultzeko edo ezerezteko erabakia emango da, kontratuaren 
arduradunak eginiko aldeko txostenaren ostean.  
 
Prestazio osoa ez baizik eta zati bat hartzen denean, bermearen zati proportzionala itzultzea 
edo ezereztea baimenduko da, kontratistak eskatu ostean.   
 
Kontratua amaitzen denetik urtebete igaro ostean, harrera formala kontratistari egotzi ezin 
zaizkion kausengatik egin gabe badago, bermeak gehiago luzatu gabe itzuli edo ezereztuko 
dira, betiere SPKLaren 110. artikuluak aipatutako erantzukizunak gertatu ez badira.  
Epea sei hilekoa izango da, baldin eta kontratuaren balio zenbatetsia 100.000 eurotik 
beherakoa bada, edo adjudikaziodunak enpresa txiki edo ertainaren betekizunak betetzen 
baditu, Batzordearen 2014ko ekainaren 17ko 651/2014 (EB) Erregelamenduan 
ezarritakoaren arabera, eta enpresok betekizun horiek betetzen ez dituen beste enpresa 
batek kontrolatuta ez badaude. 
 
 

27. SUNTSIARAZTEKO ARRAZOIAK. 
 
1) SPKLan ezarritako kausa orokorrez gain, hauek dira kontratua suntsiarazteko kausak: 
 

a) Atzera egitea zerbitzua ematen hasi aurretik edo, kontratazio-organoari lepora 
dakizkiokeen arrazoiengatik, kontratuaren hasiera lau hilabete baino gehiago 
atzeratzea, kontratuan bertan horretarako adierazitako hasiera-egunetik 
zenbatzen hasita, betiere kondizio-agirian epe txikiagorik adierazita ez badago. 
 

b) Atzera egitea zerbitzua ematen hasi ostean, eta, kontratazio-organoaren erabakiz, 
kontratua zortzi hilabeteko epea baino gehiago etetea, betiere kondizio-agirian 
epe txikiagorik adierazten ez bada. 

 
c) Kontratu osagarriak suntsitu egingo dira, betiere, kontratu nagusia suntsiarazten 
denean. 

 
2) Suntsiarazpen horren ondorioak SPKLaren 213. eta 313. artikuluetan ezarritakoak izango 
dira. 
 
 

Bilbon, sinadura elektronikoan adierazitako egunean 
 
 

KONTRATAZIO ARLOKO ARDURADUNA 

I. ERANSKINA: PROPOSAMENAREN EREDUA  

 
     

……………….. jaunak/andreak, ……………………(e)(a)n bizi denak eta ……………(e)(a)n 
bizilekua duenak, bere izenean edo ……………. ordezkatuz, 
«……………………………………………» izeneko kontratua exekutatzea adjudikatzeko 
prozedura zuzendu behar duten administrazio-klausula partikularren eta preskripzio 
teknikoen agirien jakitun dela eta haien edukia guztiz onartuta, …….…..(a)(r)en izenean 
(berean edo ordezkatzen duen erakundearenean, azken kasu honetan duen egoera 
zehaztuta), hitzematen du zehaztutako kontratua egitea lizitazio honetan ezarritako 
irizpideei jarraikiz, ordena berean eta ondoren zehaztutako emaitzarekin: 
 
- 1. NEGOZIAZIO-ALDERDIA: Prezioa 
- 2. NEGOZIAZIO-ALDERDIA: Epea 
- 3. NEGOZIAZIO-ALDERDIA: Bestelakoak 
 
Lekua, eguna eta lizitatzailearen sinadura. 
 
 
Baldin eta irizpideak bat badatoz ondoren zerrendatutakoekin, eredua honela beteko da: 
 

• Eskaintza ekonomikoaren kasuan, adierazi ……………………… EUROko 
zenbateko osoa (letrez eta zenbakiz), honako partida hauek barne hartuta: 

  
KONTRATUAREN AURREKONTUA:…………………………euro. 
BEZa:……………………………………………………………..euro. 

 
• Kontratuaren exekuzio-epea:………………….. 

II. ERANSKINA: LOTUTAKO ENPRESEN ADIERAZPEN-EREDUA. 
 
 
  
………….. jaunak/andreak, adin nagusiak, ………….. udalerriko …………… kalean edo 
plazan bizi denak, ……………….. NAN zenbakidunak, eta bere izenean eta zuzenbidean 
edo …………………… ordezkatuz, ……………………… den aldetik, 
«……………………………………………» izeneko kontraturako aurkeztutako proposamenari 
dagokionez, bere erantzukizunpean hauxe adierazten du: 
 
(Adierazi zer dagokion):  
 
□ Enpresa eskaintzailearekin lotutako enpresak direla erantsitako zerrendan jasotakoak, eta 
aipatutako manuan zehaztutako betekizunak betetzen dituen bestelako enpresarik ez 
dagoela.  
 
Sozietate-izena:………………………….. IFZ/IFK:……………………….. 
 
1.- 
 
2.- 
 
3.- 
 
□ Enpresa eskatzaileak ez du lotutako enpresarik.  
 
Lekua, eguna eta lizitatzailearen sinadura. 

III. ERANSKINA.- PERTSONA JURIDIKOEN ERANTZUKIZUNPEKO 
ADIERAZPENAREN EREDUA 

 
Nik, …………………………………..jauna/andrea naizenak, …………………….. NAN 
zenbakidunak, ………………………………………………………….. sozietatearen izenean 
(IFZ: ……………), kontuan hartuta ……………………………………………........... ahalorde-eskritura (edo 
ordezkatzen duen pertsona juridikoaren izenean jarduteko gaitzen duen dokumentua), Bilbao Bizkaia Ur 
Partzuergoarekin kontratua egiteko, 

nire erantzukizunpean ADIERAZTEN DUT: 

1..- Ordezkatzen dudan enpresak behar den jarduteko gaitasuna eta gaitasun juridikoa eta gaikuntza 
profesionala du Bilbao Bizkaia Ur 
Partzuergoarekin                                       ………………………………………….. exekutatzeko kontratua 
ituntzeko. Enpresaren objektu sozialak kontratu honen xede den jarduera hartzen du barne, haren 
estatutu sozialen ...... artikuluan ezarritakoari jarraikiz. Estatutu horiek behar bezala inskribatuta daude 
dagozkien erregistroetan.   

2..- (Aukeratu bat) 
Enpresak kontratazioa egiteko behar den sailkapena/kaudimena du   
edo  
Enpresak kontratazioan lehiatzeko ezarritako gutxieneko sailkapen/kaudimeneko betekizunak betetzen 
ditu, eta honako honen bitartez osatzen du (markatu zein dagokion): 

a- Lizitazioan lehiatzeko aldi baterako enpresa-elkartea eginez............................ enpresarekin, eta berariaz 
hitzematen du ABEEa eratuko duela gure eskaintza kontratuaren adjudikazioduna bada (kasu honetan, 
etorkizuneko ABEEa osatuko duten enpresa guztiek sinatu behar dute adierazpena). 

b- Kanpoko bitartekoak erabiliz honako prestazio hauek gauzatzeko:............ 
Kanpoko bitartekoak hauek dira:................ eta .....................(e)k jarriko ditu. Horretarako, honako hau 
sinatu da enpresa horrekin:......... 

3..- (Aukeratu bat) 
Lizitazio honetan ez da lehiatuko ordezkatzen dudan enpresa kide den enpresa taldeko bestelako 
enpresarik 
edo 
Lizitazio honetan eskaintzak aurkeztuko dituzte ordezkatzen dudan enpresa kide den enpresa talde 
bereko honako enpresa hauek: 
……………………… 
(Enpresa talde bereko sozietatetzat joko dira Merkataritza Kodearen 42.1 artikuluan jasotako kasuetako 
batean daudenak) 
 

4..- Ez nik neuk ez ordezkatzen dudan pertsona juridikoaren administratzaile bakar batek ere ez dugu 
Administrazioarekin kontratuak egiteko inolako debekurik; hain zuzen ere, Sektoreko Publikorako 
Kontratuen Legearen testu bateginaren 60. artikuluan ezarritako debekurik. 

 

5..- Ordezkatzen dudan enpresak zerga-betebeharrak eta Gizarte Segurantzarekikoak egunean ditu. 
 

6..- Ordezkatzen dudan enpresak EZ/BAI (markatu zein dagokion) ditu 50 langile edo gehiago, (kopuru 
horretatik gorakoak badira) eta enpresan desgaitasuna duten langileak .... dira; hau da, langileen % ........ 

dira kolektibo horretakoak (aukeratu bat, kasua zein den), eta ondorioz, osatu egin da langileen % 2k 
baino gehiagok desgaitasuna izateko betekizuna legez ezarritako honako ordezko neurri hauen 
bitartez:................. 

 
7..- Aurkezten dudan eskaintzak bermatzen du, langileei eta produktuak eta/edo zerbitzuak egiteko 

erabilitako produkzio-prozesuei dagokienez, bai eta kontratua exekutatzean ere, ingurumenaren, 
gizartearen eta lanaren arloko betebeharrak betetzea, Espainiako eta EBko Zuzenbidea betetzea, eta 
Europar Batasunak sinatutako arlo hauen gaineko nazioarteko zuzenbideko xedapenak. 

 
8..- Espediente honekin zerikusia duten jakinarazpen guztiak jasotzeko helbide elektronikoa hauxe 

da:……………………………………………… 
Hori guztia adierazten dut SPKLaren 140. artikuluan ezarritakoaren ondorioetarako, eta, ........................ 
kontratuaren adjudikaziodun gertatuz gero, hitzematen dut betekizunen egiaztagiriak aurkeztea Bilbao 
Bizkaia Ur Partzuergoak eskatutako epearen aurrean. Adierazten dut, halaber, betekizun guztiak 
betetzen ditudala erantzukizunpeko adierazpena aurkezteko unean eta Bilbao Bizkaia Ur Partzuergoari 
berariazko baimena ematen diot hala dela zuzenean egiazta dezan. 

 

 

…………………………..(e)n, ……..(e)ko ……………………aren .................(e)(a)n 

Izptz.: ………………………………. 

(enpresaren zigilua) 

 

 

 

 

 

 

 

 

 

 

 

PERTSONA FISIKOEN ERANTZUKIZUNPEKO ADIERAZPENAREN EREDUA: 

 

Nik, ……………………………………..jaunak/andreak, ………………..NAN zenbakidunak, nire izenean 
eta jakinarazpenak jasotzeko ……………………………..(e)(a)n bizi naizenak, 

Bilbao Bizkaia Ur Partzuergoarekin kontratua egiteko, 

nire erantzukizunpean ADIERAZTEN DUT: 

1..- Baditut ……………………………..(e)ko kontratua gauzatzeko ezaugarri partikularren taulan 
eskatutako jarduteko gaitasuna eta gaitasun juridikoa, gaikuntza profesionala, sailkapena 
eta/edo kaudimena. 

2..-  Ez nago administrazioarekin kontratua egiteko debeku-egoeretan; hain zuzen, Sektore 
Publikoko Kontratuei buruzko Legearen 71. artikuluan ezarritakoetan. 

3..- Egunean ditut zerga-betebeharrak eta Gizarte Segurantzarekikoak. 
4..- Aurkezten dudan eskaintzak bermatzen du, langileei eta produktuak eta/edo zerbitzuak egiteko 

erabilitako produkzio-prozesuei dagokienez, bai eta kontratua exekutatzean ere, 
ingurumenaren, gizartearen eta lanaren arloko betebeharrak betetzea, Espainiako eta EBko 
Zuzenbidea betetzea, eta Europar Batasunak sinatutako arlo hauen gaineko nazioarteko 
zuzenbideko xedapenak. 

5..- Espediente honekin zerikusia duten jakinarazpen guztiak jasotzeko helbide elektronikoa hauxe 
da:……………………………………………… 

 

Hori guztia adierazten dut SPKLBaren 14. artikuluan ezarritakoaren ondorioetarako, eta, ........................ 
kontratuaren adjudikaziodun gertatuz gero, hitzematen dut betekizunen egiaztagiriak aurkeztea Bilbao 
Bizkaia Ur Partzuergoak eskatutako epearen aurrean. Adierazten dut, halaber, betekizun guztiak 
betetzen ditudala erantzukizunpeko adierazpena aurkezteko unean eta Bilbao Bizkaia Ur Partzuergoari 
berariazko baimena ematen diot hala dela zuzenean egiazta dezan. 

 

 

…………………………..(e)n, ……..(e)ko ……………………aren .................(e)(a)n 

Izptz.: ………………………………. 

